Gwirfoddolwyr anabl

O fewn rhwydwaith Canolfannau Cyngor Ar Bopeth, mae cyfle cyfartal mewn gwaith gwirfoddol yn golygu sicrhau mynediad a’r un driniaeth i’n gwirfoddolwyr ar draws yr ystod gyfan o’n harferion recriwtio gwirfoddolwyr. Ein nod yw galluogi ein holl wirfoddolwyr i wneud eu cyfraniad neilltuol er budd y bobl sy’n defnyddio ein gwasanaeth. Mae’r gwasanaeth Cyngor Ar Bopeth yn benderfynol o ddatblygu diwylliant gweithio sy’n deg ac yn gynhwysol. 

Rydym yn adolygu effaith ein harferion recriwtio gwirfoddolwyr yn rheolaidd er mwyn sicrhau eu bod yn cydymffurfio â’n polisi cydraddoldeb ac amrywiaeth. Rydym yn annog ein gwirfoddolwyr a’n staff i groesawu amrywiaeth, i barchu unigolrwydd pob unigolyn ac i werthfawrogi eu cyfraniad.

Ein hymrwymiad i chi

Mae'r gwasanaeth Cyngor Ar Bopeth wedi ymrwymo i ddarparu diwylliant cefnogol a chynhwysol i’n gwirfoddolwyr. Rydym yn cydnabod gwerth cadarnhaol amrywiaeth a pha mor bwysig yw hybu cydraddoldeb a thegwch, a herio gwahaniaethu. Mae gwirfoddolwyr yn cyfrannu’n sylweddol at amrywiaeth ein gwasanaeth a gallant ddisgwyl cael eu trin yn deg, gyda pharch ac urddas, ac yn ddiwahaniaeth. Rydym yn ymrwymedig i ddatblygu amgylchedd gweithio a fydd yn galluogi pobl anabl i ennill y sgiliau priodol a dod yn wirfoddolwyr gwerthfawr yn y gwasanaeth.

Yr hyn y gallwch ei ddisgwyl

Mae’r gwasanaeth Cyngor Ar Bopeth yn arfer ac yn hyrwyddo cyfle cyfartal o ran recriwtio a hyfforddi gwirfoddolwyr. Rydym wedi ymrwymo i ddiwallu anghenion ychwanegol staff sy’n anabl, sy’n codi’n uniongyrchol neu’n anuniongyrchol oherwydd eu gwaith gwirfoddol, ac rydym yn ymdrechu’n barhaus i’w diwallu. Mae Canolfannau Cyngor Ar Bopeth yn gweithio’n galed i greu amgylchedd gwirfoddoli agored a chroesawgar sy’n gosod gwerth ar unigolion ac yn eu parchu.

Gwirfoddolwyr anabl

Hyfforddiant

Rhoddir ystyriaeth lawn a theg i wirfoddolwyr sy’n anabl ym mhob hyfforddiant a chyfleoedd rhwydweithio sydd ar gael sy’n berthnasol i’w rôl wirfoddoli.

Staff sydd wedi’u hyfforddi’n briodol sy’n gyfrifol am y broses recriwtio a dethol a’r nod yw cynnig gwybodaeth i asesu a yw’r cyfleoedd gwirfoddoli sydd ar gael yn cyfateb i sgiliau, rhinweddau ac anghenion y darpar wirfoddolwr/wraig.

Grŵp Gweithwyr Anabl Cenedlaethol

Caiff y Grŵp Gweithwyr Anabl Cenedlaethol ei ariannu a’i gefnogi gan Gyngor Ar Bopeth i ddarparu arweiniad, cefnogaeth ac i hyrwyddo cyfleoedd cyfartal i bob gweithiwr sy’n anabl pa un ai ydynt yn staff cyflogedig ynteu’n wirfoddolwyr.

Maent yn adnodd ar gyfer materion sy’n ymwneud ag anabledd, yn ffynhonnell wybodaeth, hyfforddiant a chefnogaeth i nifer o Ganolfannau Cyngor ar Bopeth yn ogystal â Chyngor ar Bopeth. Rhoddir hyfforddiant ac arweiniad i aelodau’r Grŵp ar weithdrefnau polisi o fewn Cyngor Ar Bopeth.

Gall pob person anabl sy’n gweithio i Gyngor Ar Bopeth, canolfannau sy’n aelodau a mudiadau cysylltiedig fod yn aelodau o’r Grŵp.

Mae’r Grŵp yn anwleidyddol ac yn annibynnol ac mae’n cynnig cyngor cyfrinachol, diduedd yn rhad ac am ddim. Maent yn cynnal cyfarfodydd agored yn rheolaidd ac mae modd cysylltu â nhw’n uniongyrchol.

